Sími á skrifstofu FAAS : 533-1088 
Móttaka minningarkorta, upplýsingar og ráðgjöf í sama síma.

Netföng (e-mail): faas@alzheimer.is; skrifstofa@alzheimer.is 
Póstfang: Hátún 10, b – 105 Reykjavík
Vefsíða: www.alzheimer.is

Gleðilegt ár 2010!
FAAS sendir félagsmönnum bestu óskir um gleðilegt ár og þakkar veittan stuðning á liðnum árum. Megi nýja árið verða ykkur öllum gott og heillaríkt. 
              Minningarkort 
Móttaka minningakorta félagsins er í síma 533 1088 og á netfanginu faas@alzheimer.is Minningarkortin eru einnig fáanleg í Blómabúð Akureyrar, í Blómabúðinni Akur á Akureyri og í Bókabúð Eymundsson við Hafnarstræti á Akureyri.
              Bækur og bæklingar
Ýmsar bækur um heilabilun eru til sölu á skrifstofu félagsins, hægt er að nálgast þær þar eða fá þær sendar. Einnig eru ýmsir bæklingar um efnið sem félagið afhendir án kostnaðar. Upplýsingar í síma 533 1088 og á netfangi skrifstofa@alzheimer.is  

                  FAAS    
                                                                                       Félag áhugafólks og aðstandenda 

Alzheimerssjúklinga og annarra 

skyldra sjúkdóma
Fræðslufundur 
Verður haldinn þriðjudaginn þann 19. janúar 2010 kl. 20:00 
í hjúkrunarheimilinu Sóltúni, Sóltúni 2 105 Reykjavík
Húsið verður opnað kl. 19:30
Dagskrá

1. Fundur settur; María Th. Jónsdóttir formaður
2. Starfsmaður Sóltúns kynnir heimilið í stuttu máli
3. Frásögn af Noregsheimsókn hjúkrunarfræðinga á Landakoti 
4. Umræður
Verið velkomin
Kaffi og meðlæti í boði Sóltúns
Frá formanni FAAS
Kæru félagar!

Íslensk kona Halldóra Arnardóttir er listfræðingur að mennt, hún býr og starfar á Spáni, en kemur hingað oft. Hún hefur ásamt fleirum skipulagt listasmiðju fyrir einstaklinga með Alzheimerssjúkdóm.

Hún hafði samband við Jón Snædal í sl. haust og var þá að koma til Íslands ásamt eiginmanni sínum sem er arkitekt. Fyrir milligöngu Jóns hittu þau okkur á klukkutíma fundi í Fríðuhúsi í byrjun desember og kynntu fyrir okkur það sem þau eru að gera . Þau hafa ferðast með sýningar og kynningu á þessu verkefni nokkuð víða og allsstaðar fengið mjög jákvæða athygli. Þau eru til í að koma hingað með sýningu í sumar. Okkur líst vel á það sem þau eru að gera  og gaman væri að af því gæti orðið. Það verður betur kynnt síðar .Á þessum erfuðu tímum sem ganga  yfir íslensku þjóðina verðum við fyrir niðurskurði eins og aðrir. En við missum ekki kjarkinn og með ykkar stuðningi höldum við ótrauð áfram að stuðla að bættum hag skjólstæðinga okkar. Kæru félagar, stjórn FAAS sendir ykkur sínar bestu óskir um farsæld á nýju ári og þakkar samstarfið á liðnum árum.  Bestu kveðjur, María Th. Jónsdóttir formaður.                                                                                              
Um gestgjafa fundarins 19. Janúar nk.
Öldungur hf. opnaði hjúkrunarheimilið Sóltún þann 7. janúar 2002 og  rekur heimilið samkvæmt  þjónustusamningi við ríkið. Þar er gert ráð fyrir að hjúkrunarþyngd verði meiri en á öðrum hjúkrunarheimilum og að mótað verði nýtt þjónustustig sem ætlað er sjúklingum sem koma frá sjúkrahúsum. Gert er ráð fyrir að þeir einstaklingar sem vistast í Sóltúni hafi hátt RAI-mat og þarfnist mikillar hjúkrunar. Sóltún er því nokkurs konar millistig milli sjúkrahúsa og hefðbundinna hjúkrunarheimila.  Markmið Sóltúns er að veita íbúum sínum bestu hjúkrun og aðra þjónustu sem völ er á á hverjum tíma og vera aðlaðandi starfsvettvangur.  Í Sóltúni er lögð áhersla á sjálfræði einstaklingsins, virðingu fyrir einkalífi, athafnasemi, tilhlökkun og að öryggi og vellíðan sé í fyrirrúmi.  Til að ná því er starfsemin í stöðugri endurskoðun gegnum virkt gæðaeftirlit á öllum sviðum þjónustunnar. (upplýsingar fengnar af  heimasíðu Sóltúns)
Næstu fræðslufundir:
Á sjúkrahúsinu á Seyðisfirði laugardaginn 30 janúar nk. kl. 14.30
Á hjúkrunarheimilunu Grund miðvikudaginn 17. febrúar nk. kl. 20.00

Félagsgjöld

FAAS minnir á að félagsgjöldin fyrir árið 2009 eru gjaldfallin. Félagsgjöldin eru einu föstu tekjur FAAS og er félagið því háð þeirri innkomu. Athugið að ítrekanir verða ekki sendar út til félagsmanna.  
Námsferð til Noregs
Á sumardaginn fyrsta síðastliðinn hélt 16 manna hópur starfsfólks L-4 á Landakoti til Noregs í námsferð.  FAAS styrkti okkur til fararinnar og því er sönn ánægja að segja ykkur frá ferð okkar. 

Við byrjuðum á að skoða hjúkrunarheimilið Indre Havn í Horten, heimsóttum svo minnismóttökuna á Ullevål spítala í Osló og að lokum fórum við á öldrunargeðdeildir Ullevål en þær eru staðsettar á Vardåsen í Asker, rétt fyrir utan Osló.  

Við lærðum margt í ferðinni og höfum nú gert verklagsreglur til að fylgja þegar við fáum sjúklinga með óráð eða alvarleg hegðunarvandamál til okkar. Við segjum nánar frá þessu öllu á fundinum 19. janúar.

Með þökk, fyrir hönd L-4, Ólína Kristín Jónsdóttir, hjúkrunarfræðingur.
Umræðuhópar á Landakoti
Umræðuhópar fyrir aðstandendur á vegum hjúkrunarfræðinga á minnismóttöku á Landakoti hefjast í byrjun febrúar 2010. Hópstjóri er hjúkrunarfræðingur með þekkingu á málefnum fólks með heilabilun og reynslu í hjúkrun þeirra. Nánari upplýsingar í síma 543 9850
Aðalfundur FAAS 2010
Að venju og samkvæmt lögum félagsins verður aðalfundur félagsins haldinn í maí nk. Upplýsingar um dagsetningu og fundarstað birtast þegar nær dregur, ma. á heimasíðu félagsins. María Th. Jónsdóttir hefur verið formaður frá árinu 1995 en eftir 15 ára óeigingjarnt baráttustarf mun hún ekki gefa kost á sér til áframhaldandi starfa.
Auk Maríu eiga tveir stjórnarmenn og einn varamaður að ganga úr stjórn að þessu sinni. FAAS þarfnast því áhugssamra einstaklinga sem vilja leggja félaginu lið með stjórnarsetu. Ábendingar og/eða tillögur um formann og/eða stjórnarmenn sendist í góðum tíma – og gjarna fyrir miðjan apríl á netfangið skrifstofa@alzheimer.is  
